
1.Інфармацыйны блок

1.1.Назва тэмы вопыту: «Творчы падыход да вывучэння роднай мовы і літаратуры як сродак фарміравання ўнутранай матывацыі вучняў»

1.2.Актуальнасць вопыту
Прыярытэтныя пазіцыі ў адукацыі сёння займае дасягненне высокага ўзроўню пазнавальнай самастойнай дзейнасці вучняў, іх высокай матывацыі, дыферэнцыяцыі і больш высокага ўзроўню творчых здольнасцей. На сённяшняга вучня, як сцвярджаюць псіхолагі, нельга дзейнічаць дэкларатыўнымі метадамі. Не выклікаюць цікавасці ў сучаснага школьніка гатовыя веды, простыя пытанні, праблемы, якія не вымагаюць даследавання, удумлівага асэнсавання. Вучню, у першую чаргу, павінна быць цікава на ўроку. Шаблон, трафарэтнасць, кансерватызм ніколі не прыводзяць «думкі ў палёт».

Пераканалася на ўласным вопыце, што нельга навучыць школьніка, калі ён раўнадушны, абыякавы, не бачыць патрэбы ў набыцці ведаў. Трэба прызнаць, такія вучні ў класах ёсць. Існуюць і пэўныя складанасці. У наш час беларуская мова, на жаль, страчвае сваю былую значнасць. Для большасці школьнікаў нашай краіны першай мовай, якую яны чуюць ад бацькоў, з’яўляецца руская мова. Сапраўднае беларускамоўнае асяроддзе для іх звычайна адсутнічае, а родная мова не з’яўляецца мовай дзіцячага мыслення. Такім чынам, у адукацыйным працэсе сапраўды існуе праблема матывацыі да вучобы.  Таму перад настаўнікамі беларускай мовы і літаратуры ставіцца звышзадача: матываваць дзяцей думаць і гаварыць на мове бацькоў. Матываваць, а не прымусіць! Так, можна папрасіць дзяцей сесці за парты, заняць свае рабочыя месцы, дабіцца ідэальнай цішыні, але без унутранай матывацыі, абуджэння цікавасці да тэмы ўрока засваення матэрыялу ў поўнай меры не адбудзецца. Па гэтай прычыне заканамерным з’яўляецца мой зварот да абранай тэмы.
1.3.Мэта вопыту – вызначыць аптымальны змест, эфектыўныя формы работы, якія дапамагаюць вырашыць праблему фарміравання ўнутранай матывацыі школьнікаў да навучання на ўроках беларускай мовы і літаратуры.
1.4.Задачы вопыту:
· раскрыць магчымасці ўрокаў беларускай мовы і літаратуры як сродка фарміравання ў навучэнцаў станоўчай пазнавальнай матывацыі;
· стварыць умовы для індывідуальнага самавызначэння вучняў, выяўлення іх творчага патэнцыялу, схільнасцей і здольнасцей;
· спрыяць выхаванню асобы з актыўнай жыццёвай пазіцыяй, здольнай да пастаяннага самаразвіцця.
1.5.Працягласць работы над вопытам

Назапашванне педагагічнага вопыту праводзілася ў тры этапы.

На першым этапе было здзейснена вывучэнне навуковай, псіхолага-педагагічнай літаратуры па тэме вопыту, праведзены аналіз перадавога вопыту і зыходная дыягностыка стану матывацыі навучэнцаў, вызначаны задачы.

На другім этапе апрабіраваліся на практыцы разнастайныя метады, прыёмы і формы работы, якія садзейнічалі павышэнню якасці ведаў і матывацыі да навучання, развіццю мыслення і творчых здольнасцей вучняў.
На трэцім этапе праводзілася сістэматызацыя зместу і вынікаў работы па фарміраванні ўнутранай матывацыі школьнікаў.
1.6.Прагназуемы вынік – павышэнне якасці ведаў і матывацыі да вывучэння беларускай мовы і літаратуры, развіццё пазнавальнай актыўнасці, камунікатыўных і творчых здольнасцей вучняў.

2.Апісанне тэхналогіі вопыту
2.1.Вядучая ідэя вопыту
Матывацыя – сукупнасць матываў, якія пабуджаюць да дасягнення мэты.

Безумоўна, паспяховай з’яўляецца тая матывацыя, якая заахвочвае школьніка да адпаведнай дзейнасці з мэтай свядомага пашырэння і паглыблення сваіх ведаў, павышэння свайго культурнага ўзроўню. Фарміраванне матываў вучыцца – гэта ў першую чаргу стварэнне на ўроках мовы і літаратуры ўмоў для праяўлення ўнутраных імкненняў школьніка да навучання. Унутраная матывацыя, незалежная ад знешніх фактараў, з’яўляецца важнай умовай паспяховай вучобы. Роля настаўніка – дапамагчы вучням сфармаваць у сабе такія якасці і ключавыя кампетэнцыі, якія дазволяць ім свабодна і ўпэўнена адчуваць сябе.
2.2.Апісанне сутнасці вопыту

Жаданне вучыцца паспяхова – ключавы фактар павышэння якасці адукацыі ў навучальнай установе. Але што стымулюе вучняў да вучобы? Чаму яны вучацца з рознай прадукцыйнасцю? Што трэба зрабіць, каб павысіць эфектыўнасць навучанння?
Сёння настаўнік, рашаючы задачу якасці навучання, стварэння ўмоў для развіцця і самаразвіцця асобы, павінен асобую ўвагу надзяляць матывацыі навучання. Гэтай думкі прытрымліваюцца ў сваіх навуковых працах і псіхолагі В.І.Кавалёў, А.К.Маркава, А.Б.Арлова, Л.М.Фрыдман і інш.
Галоўнай задачай у сваёй рабоце лічу, каб вучні не толькі набывалі моцныя базавыя веды, але і авалодвалі механізмамі рэгулявання асабістай дзейнасці ў пошуку і прымяненні ведаў. Інакш кажучы, матываванымі павінны быць дзеянні вучняў у ходзе ўсяго ўрока: на арганізацыйна-матывацыйным, iнфармацыйна-пошукавым, кантрольна-рэфлексійным этапах, пры паўтарэннях, у час сiстэматызацыi ведаў цi як матывацыйная праверка дамашняга задання.

Сутнасць вопыту – у рашэнні актуальнай праблемы фарміравання ў вучняў унутранай матывацыі. Умовы, якія ўплываюць на фарміраванне ўстойлівай станоўчай матывацыі да навучання:
· усведамленне бліжэйшых і канчатковых мэт;

· прадстаўленне свабоды выбару, максімальнае зняцце знешняга кантролю;
· усведамленне тэарэтычнай і практычнай значнасці засвойваемых ведаў;

· цікавы і радасны працэс навучання;

· наяўнасць дапытлівасці школьнікаў;

· арыентацыя на індывідуальныя стандарты дасягненняў вучняў;

· станоўчы псіхалагічны клімат у класе;

· асоба настаўніка і характар яго адносін да вучня;

· прафесійная накіраванасць у вучэбнай дзейнасці.

2.2.1.Спосабы арганізацыі матывацыйнага і рэфлексійнага этапаў
Як вядома, матыў – гэта тое, што натхняе, скіроўвае чалавека да пэўнай дзейнасці. Калі ж не ведаеш матываў, то цяжка зразумець, чаму дзіця імкнецца да нечага іншага, а не да таго, што прапануе яму настаўнік.

Мяркую, што матывацыйны і рэфлексійны этапы – вельмі важная частка ўрока, якая дае магчымасць настаўніку кіраваць пазнавальным працэсам навучання (Дадатак 1).

Выкарыстоўваю наступныя прыёмы фарміравання мэтавызначэння і развіцця матывацыі: вітальнае слова настаўніка; мэтавызначэнне (праз пытанне, праз апорныя словы, асэнсаванне эпіграфа, праз ключавое слова, цікавы факт); стварэнне праблемнай сітуацыі, вызначэнне «наштобузу», запаўненне табліцы «ВХД», візуальны вобраз, прытча, гульні, рэбусы і інш. Для таго каб вучні па-сапраўднаму ўключыліся ў працу, трэба на арганізацыйна-матывацыйным этапе найперш актывізаваць апорныя веды іх да будучай плануемай тэмы ўрока, або, інакш, стварыць сітуацыю поспеху: пахваліць выхаванцаў за пэўныя веды па ёй. Напрыклад, перад тлумачэннем тэмы «Не (ня) з прыметнікамі» ў шостым класе пры праверцы дамашняга практыкавання засяроджваю ўвагу дзяцей і на правапісе не, ня ўжо з назоўнікамі і дзеясловамі. Асобна на дошцы загадзя запісваю словы, словазлучэнні і сказы па раней вывучаных тэмах з гэтымі правіламі і праводжу традыцыйную рубрыку ўрока «Арфаграфічная хвілінка». Прапаную вучням згрупаваць дадзеныя прыклады на адпаведнае правіла і растлумачыць іх. Запіс можа выглядаць так:

Незнаёмка, непагадзь, невук, няшчасце, няпраўда, нездаровіцца, няволіць, не даспяваў песню, не даглядзець фільм.

Жыццё пражыць – не поле перайсці.

Не вучэнне, а мучэнне.

Падобны прыём актывізацыі апорных ведаў перад новай тэмай можна выкарыстаць і на ўроках беларускай літаратуры. Напрыклад, перад знаёмствам з біяграфіяй І.Шамякіна ў XI класе ўрок са старшакласнікамі варта пачынаць з эўрыстычнай гутаркі па пытаннях, змешчаных у падручніку:

1.Што вы ведаеце пра жыццё і творчую дзейнасць І.Шамякіна? З якімі фактамі яго жыцця вы пазнаёміліся ў папярэдніх класах?

2.Чым зацікавілі вас творы пісьменніка?

Наступны крок на матывацыйным этапе – фарміраванне арыенціровачнай асновы дзейнасці школьнікаў да плануемай тэмы ўрока і стварэнне праблемнай, нават тупіковай, сітуацыі. Падагульняючы веды вучняў пасля правядзення «Арфаграфічнай хвілінкі», можна прапанаваць шасцікласнікам растлумачыць таксама напісанне не (ня), ні з прыметнікамі ў наступных загадзя запісаных прыкладах: нічуць не цяжкі, далёка не бліскучы, ніколькі не складаны і г. д. Як паказвае вопыт, на гэтае пытанне наўрад ці прагучыць адказ.

Пытанні для адзінаццацікласнікаў:

Што вы ведаеце з ваеннага жыцця салдата Івана Шамякіна? Як узнікла ў яго задума напісання рамана «Сэрца на далоні»?

Якое дачыненне мае верш М.Танка «Жэтон» да тэорыі нямецкага філосафа Канта?
Вельмі важна заінтрыгаваць вучняў, зацікавіць іх новым матэрыялам. Гэта i стане своеасаблiвай псiхалагiчнай зачэпкай для дальнейшага пазнання.
Рэфлексія – складаны, шматгранны працэс. Мэта рэфлексіі – успомніць, выявіць і асэнсаваць асноўныя кампаненты дзейнасці, яе сэнс, тыпы, спосабы, праблемы, шляхі іх пераадолення, атрыманыя вынікі. Вучань павінен пабудаваць сэнсавы ланцужок: 1) што я зрабіў? 2) як? 3) што варта зрабіць па-іншаму? Практыкую розныя прыёмы правядзення рэфлексіі: вяртанне да пачатку ўрока, новае асэнсаванне эпіграфа, запаўненне апошняй графы ў табліцы «ВХД», старонак разгорнутай кнігі, прыёмы «Завяршы фразу», «Ключавое слова», «Акра-слова»; «Чамадан. Мясарубка. Кош», рэфлексійная мішэнь, анкета, самаацэнка і інш.

Праблему фарміравання ўнутранай матывацыі школьнікаў на кантрольна-рэфлексійным этапе можна вырашыць, прапанаваўшы тэставыя і творчыя заданні, правёўшы франтальнае апытанне і розныя віды дыктовак, скласці кластар, сінквейн, абараніць праект, правесці рэпартаж. Важна, каб кожны вучань набыў пазітыўны асабісты вопыт, каб у канцы заняткаў сфарміравалася ўстаноўка на далейшы працэс навучання, г.зн., станоўчая матывацыя перспектывы. Для гэтага неабходна ўзмацніць ацэначную дзейнасць саміх вучняў, спалучаючы яе з дыферэнцыраванай ацэнкай настаўніка.
2.2.2.Эфектыўныя формы работы па фарміраванні ўнутранай матывацыі школьнікаў на ўроках беларускай мовы
Пазнавальная цікавасць – найважнейшы матыў вучэбнай дзейнасці. Фарміраванню пазнавальных матываў садзейнічаюць усе сродкі ўдасканалення вучэбнага працэсу, у тым ліку, і мадэрнізацыя структуры ўрока (Дадатак 2), арганізацыя паэтапнай вучэбнай дзейнасці (Дадатак 3).
Вялікую ўвагу на ўроках роднай мовы надаю алгарытмізацыі, распрацоўцы і прымяненню апорных схем, сігналаў, табліц, картак, малюнкаў. На аснове гэтага навучальны матэрыял, з аднаго боку, разглядаецца (аналізуецца), з другога – аб’ядноўваецца (сінтэзуецца), забяспечваецца цэласнае ўспрыманне матэрыялу, спрацоўвае псіхалагічная ўстаноўка – доўгачасовая памяць, што вельмі важна для творчага засваення ведаў. Алгарытмамі-памяткамі, апорнымі табліцамі карыстаемся пастаянна (нават дэвіз выпрацаваўся: даведаўся – запішы, забыўся – паглядзі і ўспомні, сумняваешся – правер, не ведаеш – вывучы). Яны даюць магчымасць змяніць змест і спосабы падачы матэрыялу (не ад § да §, а блокам) (Дадатак 4).

На інфармацыйна-пошукавым этапе выкарыстоўваю чаргаванне розных відаў дзейнасці. Важнае месца адводжу моўналагiчным практыкаванням, мэта якiх – засвоiваць лексiка-граматычны матэрыял i развiваць логiку мыслення на аснове разважання, доказнасцi (Дадатак 5).

Мэтазгодна таксама актывізаваць пазнавальны інтарэс праз пошукавую дзейнасць саміх навучэнцаў, падключэння іх да самакантролю і самаацэнкі (Дадатак 6).

Уласны педагагічны вопыт дазваляе лічыць, што матывацыю фарміруе і групавая вучэбная дзейнасць. Так, працуючы па тэме «Прыметнік», можна прапанаваць наступныя заданні:

· для I групы (вучні з устойлiвай паспяховасцю) – падрыхтаваць лінгвістычнае паведамленне на тэму «Прыметнік» (з выкарыстаннем апорных канспектаў). У сшытак запісаць прыклады і план уласнага адказу. Пры складанні плана вуснага выказвання, пры падрыхтоўцы звязнага адказу з запісам сваіх прыкладаў у сшытак школьнікі карыстаюцца падручнікам, рознымі даведнікамі, авалодваць рацыянальнымі прыёмамі выканання заданняў (у выглядзе табліц, схем, кароткага запісу);

· для II групы (базуецца на развiццi пазнавальнай актыўнасцi) – падрыхтаваць звязны адказ «Правапіс склонавых канчаткаў прыметнікаў», скласці слоўнікава-арфаграфічны дыктант, пракаменціраваць яго;
· для III групы (вучнi з панiжанай паспяховасцю) – разам з настаўнікам вырашаць задачу: паводле прымет назваць прадмет.
Маленькі, палахлівы, шэры (заяц).

Запаслівая, шустрая, рыжая (вавёрка).

Злосныя, галодныя, дужыя (ваўкі).

У час работы вучні паўтараюць правілы, запісваюць словы і тлумачаць напісанне канчаткаў прыметнікаў.
Пры выбары задання (аналітычны пераказ, пісьмовы адказ на пытанне і інш.) практыкую такі прыём на ўроку: спачатку правяраю, што зроблена вучнямі самастойна, потым прапаную ўзор і прашу ўдакладніць запісы. Такім чынам, выкарыстоўваецца прыём трохразовага паўтарэння:

· вучань – першапачатковы варыянт самастойнага выканання задання (як выканаў я);

· настаўнік – узор выканання задання (як трэба);
· вучань – удасканалены варыянт адказу (што прайшло міма мяне).

Пералічаныя вышэй формы вучэбнай работы стымулююць усе віды пазнавальных матываў, адыгрываюць значную ролю ў гарманічным развіцці матывацыйнай сферы асобы школьніка.
2.2.3.Фарміраванне станоўчай пазнавальнай матывацыі на ўроках літаратуры
Развіццё творчай асобы патрабуе ў сваю чаргу адпаведнага мыслення. Можна запытацца ў вучняў: «На якое пытанне Лабановіч увесь час шукае адказ? – Для чаго чалавек жыве на свеце?» Вучні ўзнаўляюць адказы бабкі Мар’і, Турсевіча, Галубовіча. Ускладняю пытанне: «А як бы на пытанне Лабановіча адказалі настаўнікі Саханюк, Шырокі, Вольга Віктараўна?» Тут ужо спатрэбяцца мысліцельныя намаганні. Разгорнецца палеміка.

Добрай тэмай для дыспуту-палемікі можа быць такое пытанне: «Чаму бацька Мінай («Балада аб чатырох заложніках» А.Куляшова) не меў бацькоўскага права вызваліць сваіх дзяцей і швагеркі?» І ўсё ж паэт заклікае: «Перад бацькам Мінаем станьце ўсе бацькі на калені!». «І чаму настаўнік Алесь Мароз («Абеліск» В.Быкава), які не выканаў загад камандзіра партызанскага атрада, варты ўвекавечання? Чым бацька Мінай і настаўнік А.П.Мароз заслугоўваюць такой высокай павагі?» Вось калі мы разгорнем такую палеміку, няхай нават будуць і памылковыя меркаванні, ні ў якім разе настаўнік не павінен абрываць памылковае выказванне сваім настаўніцкім аўтарытэтам.
І яшчэ адзін прыклад. Гэта можа заняць цэлы ўрок.

Якія сімвалы-дэталі выкарыстоўвае Іван Мележ у сваім творы «Людзі на балоце», а якія В.Быкаў – у аповесці «Знак бяды»?

Першы: рознага колеру вочы ў Васіля і два віхры ў яго. Для чаго пісьменнік падкрэслівае дваякія прыметы ў свайго героя? І далей: распальванне агню на сенажаці, паяўленне змяі паміж Васілём і Ганнаю. Паяўленне ваўкоў у ваколіцы вёскі Курані. А ў В.Быкава: крыж, смерць жаваранка, мост, бомба, якая ляжала на ўзроўку і чакала сваёй пары. Чые сімвалы лягчэй разгадаць і што кожны з іх значыць?
Якія пытанні выносіць на ўрокі палемікі-дыскусіі? На маю думку, іх нямала. Я ўжо прывяла некалькі прыкладаў. А яшчэ: агульнае і рознае ў Ядвісі, Ганны Чарнушкі і Бандароўны. Тут дарэчы будзе расказаць вучням, што вобраз Бандароўны бытуе ў трох славянскіх народаў: у польскім – Бандароўна выходзіць замуж за круля (караля) і шчасліва жыве з ім, ва ўкраінскім варыянце – яна шчаслівая па жыцці, а ў нашым – вядомы яе лёс. Можна прывесці ў форме паведамлення гэтыя факты. І адначасова паставіць пытанне: «Чаму Янка Купала ўзяў за аснову беларускі варыянт? Чаму ён гэта зрабіў? Што ён дадаў у параўнанні з беларускай песняй і для чаго ён гэта зрабіў? »
На кантрольна-рэфлексійным этапе можна выкарыстаць схему-творчае заданне як адзін з прыёмаў разумення твора ў адзінстве формы і зместу, накіраваны на актывізацыю творчага ўяўлення вучняў, развіццё вобразнага мыслення, здольнасць да моўнага афармлення вуснага выказвання ў розных жанрах. Адсюль і патрабаванні да схемы-творчага задання:

1. Наяўнасць у аснове ідэі адказу на праблемныя пытанні. Часта ідэя ўвасабляецца ў сімвале. Напрыклад: «Для чаго чалавек жыве на зямлі?», «А шчасце было такім магчымым?» (Я.Колас «На ростанях»); «Людзі – самае каштоўнае...» (І.Шамякін «Сэрца на далоні»).

2. Схема-творчае заданне патрабуе абавязковай абароны. Жанр абароны выбіраецца аўтарам. На працягу 10-15 хвілін ідзе дыялог паміж процілеглымі пунктамі погляду. Пісьмо-пакаянне літаратурнага героя (апавяданне хлопца – Васіля, дзяўчыны – Ганны (І.Мележ «Людзі на балоце»). Вынік: чаму разышліся жыццёвыя дарогі Васіля і Ганны?
3. Выкананне патрабаванняў да моўнага афармлення вуснага выступлення:

· выразнасць, лагічнасць, стройнасць кампазіцыі выказвання;

· валоданне актыўнай лексікай, якая характарызуе духоўны свет пісьменнікаў і літаратурных герояў, іх маральна-псіхалагічныя асаблівасці;

· валоданне мастацка-вобразнымі сродкамі мовы (прымаўкі, прыказкі, афарызмы);

· выкарыстанне звестак па тэорыі літаратуры;

· зносіны са слухачамі ў час выступлення;

· аптымальнае спалучэнне крытычнага матэрыялу і ўласных разважанняў;
· беражлівыя адносіны да праблем, якія бачыць аўтар твора.

4. Калектыўная падрыхтоўка і абарона схемы-творчага задання. Дзеці працуюць у парах: чыясьці ідэя, нехта добра малюе, нехта піша вершы. Такім чынам, удзел у калектыўнай рабоце паляпшае вучэбную дзейнасць і павышае матывацыю школьнікаў, якія паспяваюць слаба.
5. Эстэтычнае афармленне схемы-творчага задання.

Што пабудзіла мяне звярнуцца да схемы-творчага задання:

· пошук новых форм працы са слабымі вучнямі;

· няўменне вучняў прымяняць атрыманыя веды на практыцы, суадносіць са сваім жыццёвым вопытам;

· абмежаваныя магчымасці ўрока для рэалізацыі творчага патэнцыялу вучня;
· неабходнасць актыўней працаваць над развіццём моўных навыкаў;
· няўменне вучняў інтэграваць свае веды.
Бягучы паўрочны кантроль вызначае ўзровень дасягнутых поспехаў. Выстаўляемая адзнака не толькі паказчык засваення матэрыялу, але і стымул вучэбна-пазнавальнай дзейнасці.
З адзнакамі ад 1 да 8 усё зразумела. Вывучыў вучань матэрыял падручніка – 8, не ведае, не чытаў – настаўнік знойдзе за што паставіць адзнаку: чытаць у 5 класе ўсе ўмеюць. Знайшоў і зачытаў цытату – 4, а здолеў яе яшчэ і пераказаць, і пракаменціраваць – 6.
А вось з адказамі на 9-10 балаў узнікаюць складанасці. Калі вядома, што адказ павінен быць творчым. Творчыя работы – гэта сачыненне, водзыў, рэцэнзія і г.д. Аднак усе гэтыя віды работ патрабуюць шмат часу на ўроку і звычайна завяршаюць тэму, калі ж часта задаваць іх у якасці дамашняга задання, то ў вучня не будзе часу нават на сон.
На 95% крэатыўнасць адказу добрага вучня залежыць ад пытання. Я прапаную некалькі пытанняў, адказы на якія могуць быць толькі творчымі. Пытанні могуць задавацца на розных этапах урока.

Пяты ўзровень:
· вызначце істотныя рысы, па якіх твор адносіцца да пэўнага жанру, роду;
· састаўце структурна-лагічную схему твора;

· устанавіце сувязь тэматыкі творчасці з гістарычнымі абставінамі ў краіне;
· вызначце матывы паводзін героя;

· вызначце дакладнасць звестак твора (што – аўтарскі вымысел, а што – рэальна-гістарычны факт);
· славеснае маляванне;
· скажыце, якія аўтары распрацоўвалі падобную тэму ў літаратуры, у сусветнай літаратуры;
· з дапамогай дадатковай літаратуры дапоўніце вывучаемы матэрыял у падручніку;
· дайце характарыстыку герою, падзеі;

· вызначце, якое месца займае герой у літаратуры, твор у літаратуры, падзеі ў творы;
· супастаўце погляды герояў на пэўную з’яву;
· пакажыце значэнне твора, вобраза, падзеі з пункту гледжання сучаснасці;

· дайце прагноз разгортвання падзей твора;
· вызначце аўтарскую пазіцыю;

· састаўце храналагічную характарыстыку героя (як ён мяняецца ў часе);

· сфармулюйце пытанне дыскусійнага характару;
· напішыце міні-сачыненне па тэме.
Лічу, што менавіта творчы элемент і павінен ляжаць у аснове навучання літаратуры ў сучаснай школе. Менавіта творчы элемент, творчы пачатак як вядучыя ў навучанні і здольны забяспечыць сінтэз усіх функцый мастацкай літаратуры, сфарміраваць унутраную вучэбную матывацыю (Дадатак 7).

2.3.Выніковасць і эфектыўнасць вопыту

2.3.1.Гаварыць пра тое, што ў матывацыйнай сферы адбыліся якасныя змяненні, можна тады, калі выпускніка ўдаецца выхаваць як асобу, якая можа рэалізаваць сацыяльна значныя матывы праз самастойную пастаноўку гібкіх мэт і іх дасягнення.

Вынікамі працы сталі:

· творчы падыход да вывучэння прадметаў, павышэнне якасці ведаў;

· актывізацыя пазнавальнай цікавасці вучняў да ўрокаў беларускай мовы і літаратуры;

· авалоданне школьнікамі спосабамі ўнутранай матывацыі;

· праяўленне ў навучэнцаў даследчай ініцыятывы і патрэбнасці ў інтэлектуальнай дзейнасці.
2.3.2.Вучэбная матывацыя на маіх уроках грунтуецца на адчуванні самастойнасці працэсу пошуку ведаў, свабоды і паспяховасці (кампетэнтнасці). Якасць ведаў па прадмеце «Беларуская мова» за трэцюю чвэрць – 91,3% (11«А» клас), 93,3% (11«Б» клас); па прадмеце «Беларуская літаратура» – 91,3% (11«А» клас), 100,0% (11«Б» клас).
2.3.3.Мая работа суправаджалася псіхалагічным даследаваннем па выяўленні вядучай матывацыі і адносін да прадметаў «Беларуская мова» і «Беларуская літаратура» («Методыкі вывучэння адносін да вучэбных прадметаў Казанцавай»). У даследаванні прымалі ўдзел 38 рэспандэнтаў. Даследаванне праводзілася двойчы: у 2011 годзе, калі вучні былі ў 5 класе, і ў 2017 годзе, калі гэтыя ж вучні сталі выпускнікамі. Вынікі адносін да прадметаў, школьная матывацыя змешчаны ў Дадатку 8 і адлюстраваны ў дыяграмах (Дадатак 9).

3.Заключэнне
3.1.Творчасць, свабода, пошук – вось тыя шляхі, якія фарміруюць унутраную матывацыю школьнікаў, стымулююць іх вучэбную дзейнасць. На мой погляд, шлях выхавання матывацыі праз вучэбную дзейнасць з’яўляецца вельмі эфектыўным, так як характар матывацыі можна праграмаваць праз тып вучобы. Так, калі змест навучання будуецца не як гатовае веданне, а як сістэма задач для вучня (калі іх падводзяць да самастойнага знаходжання тэарэтычных палажэнняў вучэбнага прадмета), то складаецца ўнутраная, даволі ўстойлівая, абагульненая матывацыя да вучобы.
Фарміраванне ў школьнікаў станоўчай пазнавальнай матывацыі да вучэбнай дзейнасці забяспечваецца таксама і на аснове прымянення мною новых тэхналогій: развіццё крытычнага мыслення, праектная тэхналогія і элементы дыялогавай методыкі, дзелавая гульня, педмайстэрня, прымяненне мультымедыйных прэзентацый.

3.2.Перспектыва педагагічнага вопыту – забеспячэнне рэалізацыі патрэбы асобы школьніка ў самавызначэнні і самарэалізацыі.

Лічу, што вучань можа рэалізаваць сябе ў школе праз удзел у алімпіядах, конкурсах, канферэнцыях, бо той вопыт, які набываецца праз конкурсны рух, спрыяе асобаснаму росту школьніка, павышэнню ўзроўню падрыхтоўкі да выніковай атэстацыі і цэнтралізаванага тэсціравання.
3.3.Прыйшла да высновы: задача планамернага выхавання матывацыі з’яўляецца цалкам рэальнай для настаўніка, хоць патрабуе часу, бо закранае глыбокія ўнутраныя механізмы станаўлення асобы вучня.

3.4.Дзялілася вопытам па дадзенай тэме на метадычных аб’яднаннях рознага ўзроўню. У форме творчай справаздачы прайшло выступленне на педагагічнай нарадзе школы. У часопісе «Роднае слова» змешчана мультымедыйная прэзентацыя-справаздача даследчых груп «Часоў былых і новых повязь», абагульняльны ўрок-конкурс па творчасці Я.Коласа ў 9 класе «Спяшайцеся з паэтам стрэцца…». Праект «Быць мастаком – быць чалавекам…» заняў другое месца (на сумесным з БДПУ імя М.Танка) ў конкурсе метадычных распрацовак ўрокаў па беларускай літаратуры «Дарогамі да Максіма Танка». Даследчая работа Наумчык Веранікі «З лексікі нарачанскіх рыбакоў», адзначаная Пахвальным лістом, надрукавана ў часопісе «Охота и рыбалка». На абласной навукова-практычнай канферэнцыі дыпломам ІІІ ступені ўзнагароджаны Рудачэнка Ягор і Маслоўская Таццяна, вучні 10 класа (тэма даследчай работы «Феномен перакладчыцкай дзейнасці У.Дубоўкі»). На рэспубліканскі конкурс работ даследчага характару (канферэнцыю) тэма дапрацавана ў другім накірунку («Моўная стратэгія перакладу Уладзіміра Дубоўкі на прыкладзе санетаў Уільяма Шэкспіра»).

5. Жуковіч, М.В. Сучасныя адукацыйныя тэхналогіі на ўроках беларускай мовы і літаратуры: дапам. для настаўнікаў устаноў агул. сярэд. адукацыі з беларус. і рус. мовамі навучання/ М.В. Жуковіч. – Мінск: Аверсэв, 2015. – 252с.

6. Жуковіч, М.В. Фарміраванне ў школьнікаў матывацыі да навучання на ўроках беларускай мовы і літаратуры/ М.В. Жуковіч// Беларуская мова і літаратура. - 2004. - №6.

7. Маркова, А.К., Орлов., А.Б., Фридман, Л.М. Мотивация учения и её воспитание у школьников/А.К. Маркова и др.- М., 1983.

8. Мухина, В.С. Детская психология/ В.С. Мухина - М.: ООО Апрель Пресс. – 2000.

9. Протчанка, В.У. Актуальныя пытанні тэорыі і практыкі навучання беларускай мове/ В.У. Протчанка. - Мн., 2001.

10. Руцкая, А.В. Выкарыстанне новых тэхналогій пры вывучэнні літаратуры/ А.В. Руцкая// Беларуская мова і літаратура. – 2004.- №5.

11. Яленскі, М.Г. Асобава арыентаванае навучанне беларускай мове/ М.Г. Яленскі// Беларуская мова і літаратура. – 2000. - №3.
Дадатак 1

В. Быкаў «Сотнiкаў» (11 клас)

Фрагмент урока-даследавання «Крокі да ганьбы і бессмяротнасцi»

(5 груп рэакцый галоўных герояў на абставіны)

1-ы эпізод. Перастрэлка з паліцаямі

Рыбак  






Сотнікаў

Хістанні на мяжы паміж  



  Знешне пасіўны, пальцы

клопатам аб выратаванні



  нагі на курку вінтоўкі

перш за ўсё сябе

	[image: image1.jpg]






2-i эпізод. На гарышчы
       
Рыбак 
                                



Сотнiкаў

Устаць, каб выратавацца                  | Мяжа |     Застацца  ляжаць,  каб  не здацца
                                                 З-i эпізод. У палоне
           Рыбак

Пайсці на гульню ў паддаўкі, каб пазбегнуць смерці
        Сотнiкаў

Не пераступіць мяжу паміж

сваімі i чужымі
4-ы эпізод. Сцэна пакарання
             Рыбак

Да шыбеніцы

         Сотнiкаў 

На шыбеніцу
Kpoкі ката

Дапаможны крок нагой
5-ы эпізод. Фінал
             Рыбак
У стане ворагаў
ЧАЛАВЕК МАЦНЕЙШЫ ЗА АБСТАВІНЫ

 Сотнiкаў
У небыццё

Фрагмент урока

I. Арганізацыйна-матывацыйны этап.
1. Уступнае   слова   настаўніка «Праўдай адзінай». На дошцы змясціць «Пошукі ў 2-ой палове 60-х гадоў» (cnic твораў В. Быкава).
2. Задачы ўрока: вызначыць аўтарскую канцэпцыю адносна асобы ў бесчалавечых абставінах.
3. Меркаванні вучняў.

Нам трэба пачуць адказ пісьменніка на пастаўленыя пытанні:
· Што ёсць чалавек перад знішчальнай сілай бесчалавечых
абставін?
· Што залежыць ад чалавека ў ciтуацыі, калі ўсе магчымасці
чалавека перамагчы вычарпаны ім да канца?
· На  што  здольны  чалавек  у  сітуацыі,  калі  кола  яго
магчымасцей звузілася да кропкі?
4. Настаўнік. Нам трэба даследаваць не толькі выбар герояў, але і вытокі, матывы ўчынкау і іх вынікі.
Чаму да пэўнага моманту Рыбак i Сотнікаў ішлі адной дарогай, а потым кожны пайшоў сваёй? (Трэба пачаць з выбару – прыём супастаўлення)
Як пабудаваны твор? (Падзеі перадаюцца то праз успрыманне Сотнікава, то праз успрыманне Рыбака)
Фармуляванне праблемы: крокі да ганьбы і бессмяротнасці.

II. Вырашэнне праблемы на аснове алгарытму даследавання. Прэзентацыя напрацовак груп.

III. Фармуляванне вывадаў. Зварот да эпіграфа «То была апошняя міласць, святая раскоша, якую, бы ўзнагароду, даравала яму жыццё» (В.Быкаў).

Выснова. Толькі ад чалавека залежыць, як скарыстае ён магчымасці, што даюцца жыццём (скарыстаць «апошнюю міласць і святую раскошу», г.зн. застацца чалавекам). Чалавецтва ўратуецца подзвігам духу такіх людзей, здольных у запамежнай сітуацыі выбару пайсці на Галгофу ў імя жыцця на зямлі.

Дадатак 2

Параўнальная табліца сучаснага ўрока з традыцыйным
	Параметры
	Традыцыйны ўрок
	Урок у сучаснай школе

	Мэта
	Традыцыйная дыдактычная мэта для настаўніка, мэта па прадметным змесце для вучня.
	Фарміраванне вучнямі і настаўнікам мэт i задач навучання на пэўных яго этапах. Выбар вучнямі мэты сваёй дзейнасці на ўроку.

	Структурныя элементы
	Дыдактычныя звёны працэсу навучання:
*актуалізацыя ведаў i спосабаў дзеяння;

*першаснае засваенне навучальнага матэрыялу;

*яго ўведамленне i асэнсаванне;

*замацаванне; 

*сістэматызацыя i абагульненне;

*выкарыстанне навучальнага матэрыялу ў знаёмай i новай сітуацыі;

*праверка ўзроўню засваення.


	Рэжысура ўрока:

*актуалізацыя духоўнага i матэрыяльнага вопыту школьніка, неабходных ведаў i ўменняў (экспазіцыя);

*уключэнне пазнавальнай зацікаўленасці, стварэнне эмацыянальнага настрою (завязка);

*праца над разуменнем прадметнага зместу праз яго аналіз (развіццё дзеяння);

*адкрыццё, нараджэнне ісціны, захапленне творчым працэсам (кульмінацыя);

*сінтэз ведаў i асабістага вучнёўскага вопыту творчай працы (развіццё дзеяння);

*рэфлексія, якую ажыццяўляюць вучань i настаўнік (развязка).

	Змест i характар

яго

засваення
	Веды, уменні i навыкі маюць устойлівыя колькасныя i якасныя характарыстыкі: веды ўжо калісьці былі адкрытыя i ўспрымаюцца толькі як інфармацыя.
	Сістэма ўніверсальных метадаў спазнання i мыслення, вопыт творчай дзейнасці, «адкрыццё ведаў» у працэсе навучальнай дзейнасці, сістэма нормаў у адносінах да свету, рэфлексійны вопыт вучняў.

	Зносіны
	Маналагічная

	Дыялагічныя

	Вынік
	Спазнавальны: узровень фактычных ведаў, уменняў i навыкаў.
	Аксіялагічныя: кагнітыўны ўзровень (Я i веды); эмацыйны ўзровень (Я i   перажыванне); духоўна-маральны  ўзровень (Я i станаўленне).


Дадатак 3

Тэхналагічная карта ўрока беларускай літаратуры ў 8 класе

	Тэма
	«Я. Купала. Паэма «Магіла льва». «Што ёсць на свеце горш ад помсты?»

(1 гадзіна)

	Прадметныя веды
	Разуменне праблематыкі паэмы «Магіла льва», паглыбленне ўяўленняў вучняў пра вобразы галоўных герояў – Машэкі і Наталькі; падагульненне ведаў пра сувязь паэмы з народным паданнем; раскрыццё ролі і зместу лірыка-філасофскіх адступленняў і біблейскіх матываў у паэме; вызначэнне ў творы аўтарскай пазіцыі і спосабаў яе выяўлення.

	Прадметныя ўменні
	Вызначаць асноўныя праблемы твора і бачыць іх сувязь з жыццём, характарызаваць галоўных герояў, вызначаць прыёмы раскрыцця характараў герояў у мастацкім творы.

	Надпрадметныя ўменні
	Уменне аргументаваць свае адказы, мысліць крытычна і творча, складаць табліцы, уменне правільна ставіць (фармуляваць) пытанні, уменні сама-і ўзаемаацэнкі, уменні групавой працы.

	Тып урока
	Абагульняючы ўрок-роздум на аснове прымянення інтэрактыўных метадаў навучання.

	Змест вучэбнага матэрыялу
	Тэкст паэмы Я. Купалы «Магіла льва».

Работа ў групах над пытаннямі:

1.Хіба дзяўчына, што мае добрую душу і сэрца, здольна ператварыць найпрыгажэйшае з пачуццяў – каханне – у бяду, няволю?

2.Каго забівае Наталька? Хіба крывавага зладзея, душагубцу?
3.Ці могуць быць маральна апраўданымі забойствы вінных і нявінных людзей? (сувязь з сучаснасцю)

4.«Чаму ў гонар разбойніка Машэкі складаліся паданні і быў названы горад над Дняпром?»

Абарона напрацовак.

Знаёмства з прэзентацыяй.

Выступленні вучняў:

1.Асаблівасці пісьменніцкага стылю Я.Купалы.

2.Ролі і змест лірыка-філасофскіх адступленняў у паэме «Магіла льва».

3.Прысутнасць біблейскіх матываў і іх роля ў вырашэнні праблематыкі паэмы.

Лазарук, М.А., Русілка, В.І., Слесарава, І.М. Беларуская літаратура. Вучэбны дапаможнік для 8 класа / М.А. Лазарук, В.І. Русілка, І.М. Слесарава. – Мінск, 2011.

Лойка, А.А. Гісторыя беларускай літаратуры. Дакастрычніцкі перыяд. У 2 частках. /А.А. Лойка. – Мінск, 1989. – ч.2.

Санюк, Д.К. «Магіла льва» Янкі Купалы як паэма-трагедыя // Беларуская літаратура / Д.К. Санюк. –  Выпуск 19. – Мінск,1991.

	Выкарыстанне інтэрактыўных метадаў
	«Вітанне».

«Бумеранг».

«Тарнада».

«Прадоўжы фразу...».

	Асноўныя віды дзейнасці настаўніка
	Стварэнне мультымедыйнай прэзентацыі. Папярэдняя падрыхтоўка заданняў для арганізацыі групавой работы, распрацоўка ацэначнага ліста, вядзенне дыскусіі і падагульненні, ацэньванне адказаў.

	Асноўныя віды дзейнасці вучняў
	Індывідуальная і групавая работа над заданнямі, пісьмовыя адказы на пытанні, аргументацыя адказаў шляхам падбору цытат, запаўненне табліцы прыкладамі з тэксту, запаўненне ацэначных лістоў (самаацэнка і ўзаемаацэнка работы ў групе).

	Кантроль настаўніка
	Ацэньванне вусных адказаў прадстаўнікоў груп, ацэньванне прадстаўнікоў груп паводле ацэначнага ліста.

	Абсталяванне
	Падручнік, мультымедыйная прэзентацыя, музычны фрагмент з оперы Р.Пукста «Машэка» для эмацыйнай разрадкі; карткі з заданнямі, ацэначныя лісты.

	Міжпрадметныя сувязі
	Музыка: Р.Пукст. Опера «Машэка»; жывапіс: А.Кашкурэвіч. Ілюстрацыя да паэмы «Магіла льва».

	Выкарыстанне камп’ютарных тэхналогій
	Мультымедыйныя прэзентацыі «Магілёў: з мінулага ў сучаснасць»; «З сваім народам, наш Купала…».

	Дамашняе заданне
	Творчыя работы (для груп або на выбар): пісьмо герою; напісанне міні-сачынення, выхад на «я - канцэпцыю» (я на месцы героя ў пэўнай сітуацыі); спавядальны дзённік галоўнага героя.

	Рэфлексія
	Метад «Прадоўжы фразу...».




Дадатак 4

Картка кантролю

Тэма: Аднасастаўныя і няпоўныя сказы.

Прозвішча і імя вучня _________________________________

	№
	Віды работ
	Адзнака
	Сама-ацэнка
	Адзнака кансультанта
	Адзнака настаўніка

	1.
	Вусны адказ з дапамогай апорнага канспекта
	
	
	
	

	2.
	Практычная работа
	
	
	
	

	3.
	Дыктоўка
	
	
	
	

	4.
	Залік
	
	
	
	


Памятка

(паслядоўнасць работы дома па апорным канспекце)

1.Успомні тлумачэнне настаўніка, яго мову, запісы на дошцы.

2.Уважліва прачытай матэрыял падручніка, параўнай яго з апорным канспектам.

3.Перакажы матэрыял падручніка па апорнай табліцы.

4.Напішы апорны канспект па памяці.

5.Параўнай напісаны табой канспект з класным.

6.Калі дапусціў(ла) памылку, то выпраў яе.

7.Выканай практыкаванне.

8.Жадаю поспеху.

Апорны канспект па тэме:

	Простыя сказы


«Віды аднасастаўных сказаў. Няпоўныя сказы»


	
	
	
	
	2.Аднасастаўныя

	1.Двухсастаўныя сказы
	
	
	Выказнікавыя
	пэўна-асабовыя
	дзеясловам у форме 1,2 асобы, адз.л., цяпер. і будуч.ч. або дзеясл. заг. ладу

	
	а) неразвітыя;
	
	
	
	
	

	
	б) развітыя.
	
	
	
	няпэўна-асабовыя
	дзеясловам у форме 3 асобы, мн.л., цяпер. і будуч. ч. або ў форме прошл. часу.

Прынеслі ў кошыку грыбы.

	
	
	
	
	
	
	

	
	
	
	
	
	
	

	
	
	
	
	
	
	

	
	3.Няпоўныя сказы
	
	Дзейнікавыя
	абагульнена- асабовыя
	дзеясловам у форме 2-й асобы абв. і заг. ладу.

Работу словам не заменіш.

	
	а) можа быць прапушчаны любы член сказа:
_______, 
-----------,   -·-·-·-·-·-·

 [image: image3.png]



б) над усім – сіняе неба.
	
	
	безасабовыя
	дзеясловам: а) безасабовым;

б) асабовым у безасабовым значэнні;

в) інфінітывам;

г) быць у безасабовай форме;

д) дзеяслоў-звязка+імен. частка.

Прэсна запахла першай зімовай свежасцю.

	
	
	
	
	назыўныя


	Крыштальная цішыня. Спакой.



Дадатак 5

1.Скласцi словазлучэннi або сказы з прапававанымi словамi бура, калыска, маляўнiчы, ужываючы iх у прамым i пераносным значэннях.

2.Растлумачыць, якая прымета або з’ява пакладзена ў аснову назвы бярозавiк, падбярозавiк, роўнядзь, завея, завiруха i г.д.

3.Параўнаць значэннi рускiх i беларускiх слоў, з апошнiмi скласцi i запiсаць сказы: час – час, речь – рэч, година – гадзiна, устать – устаць, маяться – як маешся.

4.Падабраць сiнонiмы да слоў знарок, клiкаць, вядомы, годзе, войска, галалёд i г.д.

5.Высветлiць значэнне сучасных пар слоў i перакласцi iх на рускую мову: дзейны – дзейсны, конiк – коннiк, месца – мясцiна, пакой – спакой, свет – святло, лiкавы – лiчбавы i г.д.

6.Успомнiць i запiсаць пяць прыказак з антонiмамi (напрыклад: «На свята падумай пра будзень, а ўлетку пра зiму»).

Работа са словам

«Цікава ведаць» (напрыклад, этымалогія слова).

«А сёння дзень…» (зварот да народнага календара).

«Моваведы тлумачаць».

«Паэтычныя хвілінкі» (слова ў паэзіі).

«Назавіце слова» (гукавая гульня).

«Скласці слоўнік».

Гульня-аўкцыён.

«Словы-рыфмы».

«Конкурс перакладчыкаў».

«Асцерагайся памылкі».

«У гасцях у слова».

«Помнік прыказцы».

«З дакладнасцю наадварот».

Дадатак 6

Беларуская літаратура. 10 клас (фрагменты ўрока)

«Быць мастаком – быць чалавекам...»
(Тэма: пашырэнне тэматыкі твораў Максіма Танка ў пасляваенны час.

Увага да духоўнага свету чалавека, агульначалавечых каштоўнасцей)

Мэты праекта:

адукацыйная: дапамагчы вучням спасцігнуць цудоўны свет паэтычнага слова М.Танка ў пасляваеннай паэзіі, засвоіць лепшыя ўзоры; садзейнічаць асэнсаванаму ўспрыняццю аўтарскай пазіцыі і сутнасці паняццяў «агульначалавечыя каштоўнасці», выяўленню індывідуальнасці паэта; вучыць эстэтычна ўспрымаць мастацкі твор; фарміраваць уменне будаваць свае выказванні па тэме самастойна і сумесным пошуку;

развіццёвая: стварыць умовы для развіцця лагічнага, творчага мыслення, разумовай дзейнасці, садзейнічаць узбагачэнню эмацыянальнай сферы вучняў, развіццю іх здольнасцей у камунікабельнай і моўнай культуры ў цэлым; вучыць бачыць і разумець прыгожае, адчуваць слова, слухаць музыку, развіваць творчыя здольнасці;

выхаваўчая: выхоўваць цікавасць да паэзіі М.Танка, любоў і павагу да жанчыны, маці, беражлівыя адносіны да роднага слова; абуджаць лепшыя пачуцці і далучаць да агульначалавечых каштоўнасцей, выпрацоўваць у вучняў цвёрдую пазіцыю ў ацэнцы духоўных каштоўнасцей.

Ідэя праекта: прымяняючы праектную тэхналогію і элементы дыялогавай методыкі правесці самастойны аналіз мастацкіх твораў па тэме і паспрабаваць вырашыць праблему: у чым бачыць М.Танк сваё чалавечае і творчае прызванне?

Абсталяванне: зборнікі паэзіі М.Танка, аўдыязапіс песні «Ave Maria», жывога голасу паэта.

Педагагічныя тэхналогіі: праектная тэхналогія і элементы дыялогавай методыкі.

Працягласць працы: два тыдні.

Этапы падрыхтоўкі і абароны праекта

1.Праектная ініцыятыва: выбар, фармуляванне і абмеркаванне тэмы праекта, вызначэнне аноўнага матэрыялу для даследавання.

2.Вызначэнне канчатковага выніку праекта: падрыхтоўка мультымедыйнай прэзентацыі, справаздача творчых груп.

3.Стварэнне груп і размеркаванне абавязкаў. Кіраўнік праекта, творчыя групы: літаратуразнаўцы, даследчыкі, крытыкі, гісторыкі, лінгвісты, творцы.

4.Распрацоўка групавога навучальнага маршруту:

Навошта? Каб вызначыць мастацкую вартасць паэзіі нашага земляка.

Што адкрываем і пра што даведаемся? У чым бачыў М.Танк сваё чалавечае і творчае прызванне? Якія агульначалавечыя каштоўнасці нашага земляка «як хлеб надзённы»?

Каму раскажам? Усім, хто зацікавіцца.

5.Правядзенне мазгавога штурму. Стварэнне банка ідэй. Правесці анкетаванне пэўнай колькасці вучняў па пытаннях:

· Ці любіце вы паэзію?

· Што вам вядома пра творчасць нашага земляка М.Танка?

· Як вы разумееце паняцце «лінгвістычны аналіз» твора?

· Ці абавязковым з’яўляецца лінгвістычны аналіз для вызначэння мастацкай вартасці твора і чаму?

Даследаваць мову твора. Раскрыць уласны погляд на паэзію М.Танка ў паведамленнях і мультымедыйных прэзентацыях.

6.Размеркаванне заданняў.

7.Збор матэрыялу. Кансультаванне настаўнікам.

8.Калектыўнае абмеркаванне выкананай работы: выбар формы абароны праекта (вусныя справаздачы і мультымедыйныя прэзентацыі).

9.Абарона праекта.

10.Рэфлексія.

Эпіграфы:
Быць мастаком – 



Паэзія – гэта адвечная цяга



Быць чалавекам,



Вяршынь да нябёс,



Якому заўсёды мала


А траў і дрэў – 



На вяселлі – вяселля,


Да сонца.



На рабоце – работы,


Паэзія – гэта вясёлкавы мост



У застоллі – пахмелля,


Ад сэрца людскога



У дарозе – дарогі,


Да мары.



У здзяйсненні – здзяйснення,

Паэзія – дружба



У жыцці – вечнасці.


Зярна і зямлі,









Агню і крыві









Прабуджэнне...

М.Танк

Ход урока

I. Мэтавызначэнне. Матывацыя. Уступнае слова настаўніка пра М.Танка.

Тэма нашага праекта «Быць мастаком – быць чалавекам...».
Зыходзячы з тэмы, акрэсліце задачы сваёй дзейнасці падчас сустрэчы.

Вызначэнне вучнямі мэты ўрока.

1-ы. Спасцігнуць цудоўны свет паэтычнага слова нашага земляка М.Танка.

2-і. Далучыцца да яго творчасці, засвоіць лепшыя ўзоры танкаўскай паэзіі.

3-і. Выявіць індывідуальнасць паэта, аўтарскую пазіцыю.

Настаўнік. Зачытайце, калі ласка, эпіграф. Што, на вашу думку, значыць быць мастаком, быць чалавекам?

Меркаванні вучняў.

1-ы. Быць чалавекам і мастаком – гэта азначае ўмець у поўную меру дзяліцца з людзьмі шчодрасцю свайго таленту.

2-і. Быць чалавекам, любіць людзей, адчуваць сябе адказным за ўсё і ўсіх.

3-і. Мець незвычайны дар – свяціць людзям, быць прамяністай Зоркай, святло якой незгасальнае.

4-ы. Служыць народу, сваёй Радзіме, Бацькаўшчыне, шанаваць родную мову.

5-ы. А я б сказаў так: жыць у паэзіі.

Гучыць аўдыязапіс жывога голасу паэта.

Падвядзенне вынікаў работы над праектам.

Складанне сінквейнаў да паняццяў «Паэт» і «Паэзія»


Паэт






Паэзія


Неардынарны, самабытны


Непаўторная, надзённая


Пісаў, жыў, тварыў



Трывожыць, радуе, натхняе


Вялікі сын свайго народа


Яна ўся ад зямлі


Танк






Песня

Рэфлексія. Адказы вучняў на пытанне: «Якія думкі і пачуцці ўзніклі ў вас падчас працы над праектам «Быць мастаком – быць чалавекам»?

1-ы. У час працы над праектам мы хадзілі дарогай, «закалыханай жытам»; у роздуме сядзелі ля магутных дубоў на бацькоўскай сядзібе, наталялі смагу з цудадзейных жывучых крыніц; слухалі звон-песню меднастволых сосен; захапляліся прыгажосцю родных краявідаў «з травой баравой, святаянскай расой, ранішняй сінявой», і, канешне ж, любаваліся сінявокай Нараччу.

2-і. Максім Танк пакінуў не толькі вялікую літаратурную спадчыну, але і свае жыццёвыя ўрокі. Урокі мудрасці і дабрыні, прастаты і сціпласці. Урокі вернасці Беларусі, якую бязмежна-горача любіў, вернасці і ўдзячнасці сваім бацькам і дзядам.

3-і. Гэта быў чалавек святла. У ім жыло абвостранае адчуванне праўды, дабрыні, чуласці, спагады, надзеі. Наша мінулае, наша сучаснасць і наша будучыня – Максім Танк.

4-ы. Многія, напэўна лічаць, што Максім Танк прайшоў па жыцці шчасліўцам. Лічаць, бо даводзілася не раз бачыць яго ў святочных прэзідыумах і на розных урачыстасцях. Гэта – памылковае ўяўленне. Ім пражыта жыццё вельмі нялёгкае і няпростае, зведана безліч пакут і горачы. Можна сказаць так: усё, што выпала ў XX ст. на долю яго народа, – дасталася ў пэўную меру і яму.

5-ы. Як і раней, узносяць высокаму небу малітвы аб душэўным спакоі журботныя бярозы на магіле Песняра і гучыць з дзіцячых вуснаў Слова Паэта – Роднае Слова, якое жыве, выхоўвае, вучыць любіць Радзіму. І Слову гэтаму жыць назаўжды «на камні, жалезе і золаце».

Дадатак 7

Фрагмент урока – конкурсу па творчасці Якуба Коласа

«СПЯШАЙЦЕСЯ З ПАЭТАМ СТРЭЦЦА…»  9 клас

Мэты: 1) здароўезберагаючая: стварыць на ўроку сітуацыю поспеху, задавальнення і радасці, спрыяць самарэалізацыі вучняў; 2) адукацыйная: садзейнічаць замацаванню вучнямі атрыманых звестак пра жыццёвы і літаратурны шлях Я.Коласа, пашырыць ўяўленне вучняў пра народную культуру і побыт беларусаў; 3) развіццёвая: развіваць пазнавальную актыўнасць, творчыя здольнасці вучняў, навыкi эстэтычна асэнсаванага чытання; 4) выхаваўчая: выхоўваць павагу да асобы вялікага песняра, фарміраваць нацыянальную свядомасць вучняў.

Абсталяванне. Эпiграф, карта «Родны кут Я. Коласа», серыя жывапiсных палотнаў «Радзiма Я. Коласа» Уладзiмiра Сулкоўскага, на ручнiках – выстава «Малюнкi родныя i з'явы... », выказваннi пра пiсьменнiка.

Эпіграфы:

Спяшайцеся з паэтам стрэцца, 

Шчыльней у гурт, духоўная радня, 
Радкi, падказаныя сэрцам, 


Да Коласа блiжэй, мы - беларусы!

Сучаснiк мой, адчуй душой,





Мiкола Мятлiцкi
Прайшоўшы гэтаю зямлёй…

Ход урока

I. Матывацыйны этап. Выклік.

1.Вітальнае слова настаўніка

Спяшайцеся з паэтам стрэцца,

Радкi, падказаныя сэрцам,

Сучаснiк мой, адчуй душой,
Прайшоўшы гэтаю зямлёй…

2. Стварэнне эмацыянальнага настрою. Лірычны ўступ. Гучыць песня «Мой родны кут» (тэкст Якуба Коласа, музыка Ігара Лучанка) у выкананні вучанiцы.
Настаўнiк. Мой родны кут, як ты мне мiлы!

Гэтымi сардэчнымi словамi пачынаецца наш урок-конкурс «Спяшайцеся з паэтам стрэцца....». У конкурсе бяруць удзел каманды «Кaласкi» i «Снапочкі».
Сiстэма адзнак – дзесяцiбальная. У складзе журы – настаўнiкi беларускай мовы i лiтаратуры, госцi, знаўцы творчасцi Я. Коласа.
Зачытайце эпіграфы, змешчаныя на дошцы, і паспрабуйце вызначыць мэту нашага ўрока.

3. Мэтавызначэнне (праз асэнсаванне эпіграфаў).

II. Праца над тэмай. Асэнсаванне

За два тыднi да конкурсу ўсе ўдзельнiкi распрацоўваюць умовы яго правядзення, якiя змяшчаюцца на старонках насценгазеты «Роднае слова».

Праграма конкурсу

Конкурс-размінка: пытаннi з бiягpaфii паэта.
Конкурс капітанаў. Аповед – адкрыццё «Радзіма Якуба Коласа» паводле рэпрадукцый серыi жывапiсных палотнаў мастака Уладзiмiра Сулкоўскага.

Конкурс «Пазнай верш па радках».

Конкурс «Побыт беларусаў».

Конкурс-вернісаж.

Конкурс-аўкцыён «Багацце вобразна-выяўленчых сродкаў у паэме».

Сустрэча з тэатрам. Інсцэнаванне з раздзела паэмы «Падгляд пчол».

Журы падводзiць вынiкi конкурсу, аб'яўляе i ўзнагароджвае пераможцаў. Настаўнiк адзначае лепшыя сачыненні вучняў па паэме Я.Коласа «Новая зямля», выстаўляе адзнакі ўдзельнікам конкурсу.

III.Рэфлексiя. Настаўнік. Кожная эпоха па-новаму перачытвае вялiкiх мастакоў слова. Што ж вам дало сённяшняе прачытанне твораў Я.Коласа? (Выказваецца кожны член каманды «Снапочкi»).
Некаторыя з адказаў:

«Кнiгi Коласа нам i калыскай, і школай былi, / Па новай зямлі нас у сённяшні дзень прывялі», «Песні Коласа нас навучылі Радзіму любіць, / Родны край бараніць…».

Пройдуць стагоддзi,будуць напiсаны новыя nаэмы, а дзесьцi сярод ix зоркай заўсёды будзе свяцiць «Новая зямля». І нашы нашчадкi будуць чэрnаць з яе новыя і новыя веды.

«Магчыма, першым чалавекам, якi даў справядлiвую ацэнку паэме, была маці Я. Коласа. Яна гаварыла: «Сынок, як жа хораша ты напісаў, быццам у маёй душы пабываў...». І прасiла чытаць яшчэ i яшчэ. Вось так i мне хочацца перачытваць коласаўскiя радкi.
Настаўнік. Якiя ўражаннi засталiся ў вас ад сустрэчы з паэтам? (Выказваецца кожны член каманды «Каласкi»).

Меркаванні вучняў: «Мне Якуб Колас заnомнiўся чалавекам шчодрай душы, мастаком сусветнага маштабу, якi прайшоў вялiкi жыццёвы шлях: ад вясковага пастушка да народнага паэта Беларусi, вiцэ-прэзiдэнта Акадэміі навук.

«Ён увасабляў таленавiтасць i мудрасць свайго народа, быў вельмі шчыры i просты ў абыходжаннi з людзьмi, выключна чулы да ix трывог, радасцi, гopa. Пясняр уважлiвы ставiўся да кожнага чалавека».

«Спяшайцеся з паэтам стрэцца, / Радкi, падказаныя сэрцам, / Сучаснiк мой, адчуй душой, / Прайшоўшы гэтаю зямлёй».

Заключнае слова настаўнiка. Я шчыра ўдзячна вам за працу, а вышэйшая адзнака за яе – ваша блізкасць да духоўнага багацця, якое заключана ў асобе Якуба Коласа.

Я не хачу пачуць бязмоўя дня,
Якiя б нi ўзвiлiся землятрусы.

Шчыльней у гурт, духоўная радня.
Да Коласа блiжэй, мы – беларусы!
Дамашняе заданне. Падрыхтаваць прэзентацыі «Пуцявінамі Коласа» (каманда «Кaласкi») i «Першыя зоркі на небасхіле беларускай паэзіі» (каманда «Снапочкі»).

Дадатак 8

Па выніках даследавання на пытанне, чым ім падабаецца беларуская мова, вучні 5-х класаў часцей за ўсё адказвалі, што дадзены прадмет цікавы, настаўнік часта хваліць, прадмет лёгка засвойваецца. У 11 класе дабавіліся наступныя выказванні: прадмет дапамагае развіваць агульную культуру, яго трэба ведаць усім, ён застаўляе думаць, настаўнік цікава растлумачвае, веды па прадмеце неабходны пры паступленні ў інстытут. У 2011 годзе станоўчых выказванняў было 49, а ў 2017 годзе – 157. Адмоўных адказаў у 2011 годзе налічвалася 55, у 2017 годзе гэты вынік знізіўся да 15. Вынікі адлюстраваны ў дыяграме «Адносіны да беларускай мовы» (Дадатак 9).

На пытанне, чым ім падабаецца беларуская літаратура, у 2011 годзе вучні 5-х класаў часцей за ўсё адказвалі, што падабаецца, як выкладае настаўнік, за добрыя адносіны з настаўнікам, то ў выпускным класе вучні прызналі , што прадмет трэба ведаць усім, ён застаўляе думаць, дапамагае развіваць агульную культуру, прыносіць задавальненне. У 2011 годзе станоўчых адказаў было 25, у 2017 годзе станоўчых адказаў стала 131. Адмоўных адказаў у 2011 годзе было 42, у 2017 годзе – 23. Вынікі адлюстраваны ў дыяграме «Адносіны да беларускай літаратуры» (Дадатак 9). Такім чынам, адносіны да беларускай мовы і літаратуры змяніліся: больш стала станоўчых адказаў і менш адмоўных.

Змянілася і школьная матывацыя пры вывучэнні прадметаў «Беларуская мова» і «Беларуская літаратура». У 2011 годзе адказаў са знешняй матывацыяй было 67%. Пяцікласнікі вучылі беларускую мову і літаратуру дзеля адзнак і таму, што бацькі прымушалі. 33% – унутраная матывацыя. Выказалі жаданне быць адукаванымі, разумнымі і эрудзіраванымі. У 2017 годзе ўзровень унутранай матывацыі павялічыўся да 73%, а знешні знізіўся да 27%. У 11 класе ў вучняў сярод знешняй матывацыі, выражанай у жаданні атрымліваць добрыя адзнакі і радаваць імі бацькоў, паявіліся новыя ўнутраныя матывы: хачу дабіцца поўных і глыбокіх ведаў, хачу вучыцца. Вынікі даследавання адлюстраваны ў дыяграме «Матывацыя» (Дадатак 9).

Аналіз адказаў «Методыкі адносін да вучэбных прадметаў Казанцавай».

Раздзел 2. Беларуская мова
	Адносіны да прадмета

2011 год
	Коль-касць адказаў
	Адносіны да прадмета

2017 год
	Коль-касць адказаў

	Станоўчыя адказы

	1.Дадзены прадмет цікавы
	7
	1.Дадзены прадмет цікавы
	18

	2.Падабаецца, як выкладае настаўнік
	5
	2.Падабаецца, як выкладае настаўнік
	12

	3.Прадмет трэба ведаць усім
	4
	3.Прадмет трэба ведаць усім
	12

	4.Прадмет патрэбен для будучай працы
	-
	4.Прадмет патрэбен для будучай працы
	2

	5.Прадмет лёгка засвойваецца
	6
	5.Прадмет лёгка засвойваецца
	7

	6.Прадмет застаўляе думаць
	-
	6.Прадмет застаўляе думаць
	7

	7.Прадмет лічыцца выгадным
	-
	7.Прадмет лічыцца выгадным
	-

	8.Прадмет патрабуе назіральнасці і кемлівасці
	-
	8.Прадмет патрабуе назіральнасці і кемлівасці
	4

	9.Прадмет патрабуе цярпення
	-
	9.Прадмет патрабуе цярпення
	5

	10.Прадмет займальны
	-
	10.Прадмет займальны
	-

	11.Сябры цікавяцца гэтым прадметам
	-
	11.Сябры цікавяцца гэтым прадметам
	-

	12.Цікавыя асобныя факты
	-
	12.Цікавыя асобныя факты
	-

	13.Бацькі лічаць гэты прадмет важным
	-
	13.Бацькі лічаць гэты прадмет важным
	-

	14.Добрыя адносіны з настаўнікам
	6
	14.Добрыя адносіны з настаўнікам
	17

	15.Настаўнік часта хваліць
	10
	15.Настаўнік часта хваліць
	10

	16.Настаўнік цікава растлумачвае
	5
	16.Настаўнік цікава растлумачвае
	15

	17.Атрымліваю задавальненне пры яго вывучэнні
	-
	17.Атрымліваю задавальненне пры яго вывучэнні
	11

	18.Веды па прадмеце неабходны да паступлення ў інстытут
	-
	18.Веды па прадмеце неабходны да паступлення ў інстытут
	4

	19.Прадмет дапамагае развіваць агульную культуру
	2
	19.Прадмет дапамагае развіваць агульную культуру
	14

	20.Прадмет уплывае на пашырэнне ведаў пра навакольны свет
	-
	20.Прадмет уплывае на пашырэнне ведаў пра навакольны свет
	-

	21.Проста цікава
	4
	21.Проста цікава
	4

	Адмоўныя адказы

	1.Дадзены прадмет нецікавы
	6
	1.Дадзены прадмет нецікавы
	2

	2.Не падабаецца, як выкладае настаўнік
	-
	2.Не падабаецца, як выкладае настаўнік
	-

	3.Прадмет не трэба ведаць усім
	-
	3.Прадмет не трэба ведаць усім
	-

	4.Прадмет не патрэбны для будучай працы
	10
	4.Прадмет не патрэбны для будучай працы
	2

	5.Прадмет цяжка засвойваецца
	7
	5.Прадмет цяжка засвойваецца
	3

	6.Прадмет не застаўляе думаць
	-
	6.Прадмет не застаўляе думаць
	-

	7.Прадмет не лічыцца выгадным
	4
	7.Прадмет не лічыцца выгадным
	-

	8.Прадмет не патрабуе назіральнасці і кемлівасці
	-
	8.Прадмет не патрабуе назіральнасці і кемлівасці
	-

	9.Прадмет не патрабуе цярпення
	-
	9.Прадмет не патрабуе цярпення
	-

	10.Прадмет нецікавы
	4
	10.Прадмет нецікавы
	-

	11.Сябры не цікавяцца гэтым прадметам
	8
	11.Сябры не цікавяцца гэтым прадметам
	3

	12.Цікавы толькі асобныя факты
	-
	12.Цікавы толькі асобныя факты
	-

	13.Бацькі не лічаць гэты прадмет важным
	-
	13.Бацькі не лічаць гэты прадмет важным
	-

	14.Дрэнныя адносіны з настаўнікам
	-
	14.Дрэнныя адносіны з настаўнікам
	-

	15.Настаўнік рэдка хваліць
	-
	15.Настаўнік рэдка хваліць
	-

	16.Настаўнік нецікава растлумачвае
	-
	16.Настаўнік нецікава растлумачвае
	-

	17.Не атрымліваю задавальнення ад яго вывучэня
	6
	17.Не атрымліваю задавальнення ад яго вывучэння
	2

	18.Веды па прадмеце не адыгрываюць істотнай ролі пры паступленні ў інстытут
	3
	18.Веды па прадмеце не адыгрываюць істотнай ролі пры паступленні ў інстытут
	3

	19.Прадмет не садзейнічае развіццю агульнай культуры
	4
	19.Прадмет не садзейнічае развіццю агульнай культуры
	-

	20.Прадмет не ўплывае на змяненне ведаў пра навакольны свет
	-
	20.Прадмет не ўплывае на змяненне ведаў пра навакольны свет
	-

	21.Проста нецікава
	3
	21.Проста нецікава
	-


Аналіз адказаў «Методыкі адносін да вучэбных прадметаў Казанцавай».
Раздзел 2. Беларуская літаратура
	Адносіны да прадмета

2011 год
	Коль-касць адказаў
	Адносіны да прадмета

2017 год
	Коль-касць адказаў

	Станоўчыя адказы

	1.Дадзены прадмет цікавы
	2
	1.Дадзены прадмет цікавы
	18

	2.Падабаецца, як выкладае настаўнік
	5
	2.Падабаецца, як выкладае настаўнік
	12

	3.Прадмет трэба ведаць усім
	-
	3.Прадмет трэба ведаць усім
	11

	4.Прадмет патрэбен для будучай працы
	-
	4.Прадмет патрэбен для будучай працы
	2

	5.Прадмет лёгка засвойваецца
	-
	5.Прадмет лёгка засвойваецца
	7

	6.Прадмет застаўляе думаць
	-
	6.Прадмет застаўляе думаць
	7

	7.Прадмет лічыцца выгадным
	-
	7.Прадмет лічыцца выгадным
	-

	8.Прадмет патрабуе назіральнасці і кемлівасці
	-
	8.Прадмет патрабуе назіральнасці і кемлівасці
	4

	9.Прадмет патрабуе цярпення
	-
	9.Прадмет патрабуе цярпення
	5

	10.Прадмет займальны
	-
	10.Прадмет займальны
	-

	11.Сябры цікавяцца гэтым прадметам
	-
	11.Сябры цікавяцца гэтым прадметам
	-

	12.Цікавыя асобныя факты
	-
	12.Цікавыя асобныя факты
	1

	13.Бацькі лічаць гэты прадмет важным
	-
	13.Бацькі лічаць гэты прадмет важным
	-

	14.Добрыя адносіны з настаўнікам
	6
	14.Добрыя адносіны з настаўнікам
	17

	15.Настаўнік часта хваліць
	2
	15.Настаўнік часта хваліць
	9

	16.Настаўнік цікава растлумачвае
	5
	16.Настаўнік цікава растлумачвае
	15

	17.Атрымліваю задавальненне пры яго вывучэнні
	-
	17.Атрымліваю задавальненне пры яго вывучэнні
	3

	18.Веды па прадмеце неабходны да паступлення ў інстытут
	-
	18.Веды па прадмеце неабходны да паступлення ў інстытут
	6

	19.Прадмет дапамагае развіваць агульную культуру
	2
	19.Прадмет дапамагае развіваць агульную культуру
	14

	20.Прадмет уплывае на пашырэнне ведаў пра навакольны свет
	1
	20.Прадмет уплывае на пашырэнне ведаў пра навакольны свет
	5

	21.Проста цікава
	-
	21.Проста цікава
	4

	Адмоўныя адказы

	1.Дадзены прадмет нецікавы
	10
	1.Дадзены прадмет нецікавы
	2

	2.Не падабаецца, як выкладае настаўнік
	-
	2.Не падабаецца, як выкладае настаўнік
	-

	3.Прадмет не трэба ведаць усім
	-
	3.Прадмет не трэба ведаць усім
	-

	4.Прадмет не патрэбны для будучай працы
	-
	4.Прадмет не патрэбны для будучай працы
	4

	5.Прадмет цяжка засвойваецца
	-
	5.Прадмет цяжка засвойваецца
	3

	6.Прадмет не застаўляе думаць
	-
	6.Прадмет не застаўляе думаць
	-

	7.Прадмет не лічыцца выгадным
	4
	7.Прадмет не лічыцца выгадным
	4

	8.Прадмет не патрабуе назіральнасці і кемлівасці
	-
	8.Прадмет не патрабуе назіральнасці і кемлівасці
	-

	9.Прадмет не патрабуе цярпення
	-
	9.Прадмет не патрабуе цярпення
	-

	10.Прадмет нецікавы
	4
	10.Прадмет нецікавы
	-

	11.Сябры не цікавяцца гэтым прадметам
	8
	11.Сябры не цікавяцца гэтым прадметам
	5

	12.Цікавы толькі асобныя факты
	-
	12.Цікавы толькі асобныя факты
	-

	13.Бацькі не лічаць гэты прадмет важным
	-
	13.Бацькі не лічаць гэты прадмет важным
	-

	14.Дрэнныя адносіны з настаўнікам
	-
	14.Дрэнныя адносіны з настаўнікам
	-

	15.Настаўнік рэдка хваліць
	-
	15.Настаўнік рэдка хваліць
	-

	16.Настаўнік нецікава растлумачвае
	-
	16.Настаўнік нецікава растлумачвае
	-

	17.Не атрымліваю задавальнення ад яго вывучэння
	6
	17.Не атрымліваю задавальнення ад яго вывучэння
	2

	18.Веды па прадмеце не адыгрываюць істотнай ролі пры паступленні ў інстытут
	3
	18.Веды па прадмеце не адыгрываюць істотнай ролі пры паступленні ў інстытут
	3

	19.Прадмет не садзейнічае развіццю агульнай культуры
	4
	19.Прадмет не садзейнічае развіццю агульнай культуры
	-

	20.Прадмет не ўплывае на змяненне ведаў пра навакольны свет
	-
	20.Прадмет не ўплывае на змяненне ведаў пра навакольны свет
	-

	21.Проста нецікава
	3
	21.Проста нецікава
	-


Аналіз адказаў «Методыкі адносін да вучэбных прадметаў Казанцавай».
Раздзел 3. Матывацыя
	Матывацыя

2011 год
	Колькасць адказаў
	Матывацыя

2017 год
	Колькасць адказаў

	Унутраная матывацыя

	1.Хачу быць адукаваным
	5
	1.Хачу быць адукаваным
	15

	2.Гэта мой абавязак
	-
	2.Гэта мой абавязак
	-

	3.Хачу быць карысным для грамадства
	1
	3.Хачу быць карысным для грамадства
	4

	4.Хачу быць разумным і эрудзіраваным
	5
	4.Хачу быць разумным і эрудзіраваным
	12

	5.Хачу дабіцца поўных і глыбокіх ведаў
	1
	5.Хачу дабіцца поўных і глыбокіх ведаў
	11

	6.Хачу навуцыцца самастойна працаваць
	-
	6.Хачу навуцыцца самастойна працаваць
	2

	7.Для пашырэння кругагляду
	-
	7.Для пашырэння кругагляду
	-

	8.Хачу вучыцца
	6
	8.Хачу вучыцца
	12

	Знешняя матывацыя

	1.Бацькі прымушаюць
	17
	1.Бацькі прымушаюць
	4

	2.Падабаецца атрымоўваць добрыя адзнакі
	15
	2.Падабаецца атрымоўваць добрыя адзнакі
	16

	3.Каб пахваліў настаўнік
	2
	3.Каб пахваліў настаўнік
	1

	4.Не хачу падводзіць клас
	-
	4.Не хачу падводзіць клас
	-

	5.Усе вучацца і я таксама
	4
	5.Усе вучацца і я таксама
	-

	6.Каб таварышы са мной сябравалі
	-
	6.Каб таварышы са мной сябравалі
	-

	7.Класны кіраўнік прымушае
	-
	7.Класны кіраўнік прымушае
	-


Дадатак 9

